
Saida mak akontese iha klínika ida ba avaliasaun 
susun nian? 

Razaun tansá mak konvida fali ita hodi partisipa ne’e sei esplika 
ba ita bainhira ita mai iha klínika. Sei husu mós ba ita kona-ba 
problemas ruma ho susun no sei fó oportunidade atu husu 
perguntas. 

Bele hala’o teste lubuk ida maibé karik ita sei la presiza hirak-
ne’e hotu. Teste sira-ne’e inklui: 

• ezaminasaun ida ba ita-nia susun hosi doutór ida; 

• mamografia adisionál (raiu-xís ba susun) ne’ebé hatudu vistas 
diferentes ba ita-nia susun; 

• ultrasón – ezame ida moras-laek ne’ebé hatudu imajen ida 
hosi tesidu iha susun laran; 

• biópsia – sei foti amostra ki’ik ida hosi tesidu susun nian ho 
daun ida hodi verifika ho mikroskópiu. Ida-ne’e hala’o ho 
anestéziku lokál nian ne’ebé hamatek tiha área ne’e; 

• teste ho daun lotuk – sei hasai tiha sélula balun hosi ita-nia 
susun ho daun ida lotuk tebetebes no ezaminadu ho 
mikroskópiu. Teste ida-ne’e hanesan ho hasai raan. 

Vizita ne’e sei lori tempu hira? 
Halo favór preparadu atu pasa pelumenus oras 2 iha klínika; 
maske ida-ne’e lá’os sempre nesesáriu. 

 

Hau bele lori ema ruma bá ho hau? 
Sin, karik sei nesesáriu ba ita atu lori ho ema ruma hanesan ita-nia parseiru, 
parente ka kolega ida hodi bá hamutuk ho ita. 

 

Bainhira mak hau hetan hau-nia rezultadus? 
Ida-ne’e depende teste sira ne’ebé mak ita presiza. Tantu sei fó-
hatene ba ita molok ita sai hosi klínika ka, karik ita presiza biópsia 
ida, sei husu ba ita atu fila hikas fali iha semana ida nia laran hodi 
hetan rezultadus. 

 

Oinsá se karik fó-hatene ona mai hau katak hau 
hetan kankru susun nian? 
Ekipa espesialista kankru susun nian ida sei tau-matan ba ita. Sira sei 
ko’alia ho ita kona-ba ita-nia diagnóstiku no opsaun sira ba ita-nia 
tratamentu. 

 

Hau bele ko’alia ho sé karik hau iha perguntas 
liutan? 
Favór kontaktu enfermeira/u ba kuidadu susun nian karik ita 
iha perguntas ka preokupasaun liutan. Ninia detalles ba 
kontaktu iha karta ne’ebé haruka ona ba ita. 

 

 
Oinsá se karik hau tenke muda hau-nia konsulta? 
Favór dere ba ita-nia sentru ezame-médiku lokál nian hodi marka fali 
konsulta ida ba loron seluk. 

Sentrus ba Ezame-Médiku nian 
 

Belfast Health and Social Care Trust 

(mós kobre South Eastern HSC Trust) 

 
 
 
 
 
 
 
 
 

 

The Screening Centre 

12-22 Linenhall Street, Belfast BT2 8BS 
Tel: 028 9033 3700 

 
Northern Health and Social Care Trust 

Northern Area Breast Screening and 
Assessment Unit 
Level A, Antrim Area Hospital 
45 Bush Road, Antrim BT41 2RL 
Tel: 028 9442 4425 

 
Southern Health and Social Care Trust 

The Breast Screening Unit 
Lurgan Hospital 
Sloan Street, Lurgan BT66 8NX 
Tel: 028 3834 7083 

 
Western Health and Social Care Trust 

The Breast Screening Unit 
Ground Floor, The Nurses’ Home 
Altnagelvin Area Hospital 
Glenshane Road, Londonderry BT47 6SB 
Tel: 028 7161 1443 



 

 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

Public Health Agency 

12–22 Linenhall Street 

Belfast 

BT2 8BS 

Tel: 028 9032 1313 

www.publichealth.hscni.net 

www.cancerscreening.hscni.net 

http://www.publichealth.hscni.net/
http://www.cancerscreening.hscni.net/

